
 Не так даўно Аляксандр 
Лукашэнка прысвоіў 
некалькі званняў 
дзеячам культуры. Так, 
народнымі артыстамі 
сталі вядучы майстар 
сцэны Нацыянальнага 
акадэмічнага Вялікага 
тэатра оперы і балета 
Ігар Артамонаў і галоўны 
хормайстар тэатра 
Ніна Ламановіч. Адна з 
самых вядомых салістак 
беларускай оперы Ніна 
Шарубіна нарэшце стала 
заслужанай артысткай 
Беларусі.

Існуе  меркаванне,  што  на­
пярэдадні  выбараў  званні  і 
падзякі  могуць  атрымаць  і 
некаторыя іншыя асобы. Маў­
ляў,  улада  не  ўпусціць  шанц 
задобрыць  дзеячаў  культуры. 
Тым  больш  што  некаторым  з 
іх,  хутчэй  за  ўсё,  давядзецца 
прыняць  удзел  у  прапаган­
дысцка­культурніцкіх  акцыях 
у  падтрымку  аднаго  з  канды­
датаў у прэзідэнты.

“Тут  і  цяпер”  паспрабава­
ла  высветліць,  за  каго  падчас 
гэтай  прэзідэнцкай  кампаніі 

будуць спяваць і танчыць дзе­
ячы беларускай культуры?

ЦІ ПАДТРЫМАЮЦЬ  
НЯКЛЯЕВА СМАЛЯК І 
АГУРБАШ?

Адзін  з  прэтэндэнтаў  на 
прэзідэнцкую  пасаду,  лаўрэат 
Дзяржпрэміі  Беларусі  Улад-
зімір Някляеў, ніколі не ўтой­

ваў  свайго  сяброўства  з  мас­
таком  Андрэем Смаляком 
і  заслужанай  спявачкай  Бе­
ларусі  Анжалікай Агурбаш. 
Песню  “Белае  віно  ды  чырво­
нае”,  напісаную  Някляевым 
разам  з  Васілём Раінчыкам, 
і  сёння  можна  спампаваць  з 
сайта  Уладзіміра  Пракопаві­
ча.  Але  ці  падтрымае  тая  ж 
Анжаліка  Агурбаш  Някляева? 
Можа,  зладзіць  канцэрт  аль­
бо  нават  гастрольны  тур  па 
краіне  пад  лозунгам  “Гавары 
праўду!”?

“Тыя дзеячы, з якімі я суп-
рацоўнічаў, сябраваў і сябрую 
(прозвішчы называць не буду), 
як гаворыцца, на асабістым 
узроўні, пры цесных кантак-
тах кажуць, што яны — за 
мяне, — так адказаў на пытан­
не Уладзімір Някляеў. 

ПРАВАКА- 
ЦЫЙНЫЯ  
ГІПОТЭЗЫ 

Кіраўнік адміністрацыі 
прэзідэнта Беларусі 
Уладзімір Макей 
чарговы раз абверг 
гіпотэзы аб тым, 
што беларускае 
кіраўніцтва ўзяло курс 
на здабыванне большай 
незалежнасці ад Расіі ў 
розных сферах жыцця.

Абсурднымі  і  правака­
цыйнымі  назваў  Макей 
паведамленні  шэрагу 
расійскіх  СМІ  пра  тое,  што 
кіраўнік  дзяржавы  Аляк­
сандр  Лукашэнка  ў  час  ня­
даўняга візіту ў Турцыю мог 
абмяркоўваць  з  патрыяр­
хам  Канстанцінопальскім 
Варфаламеем  магчымасць 
стварэння  аўтакефаліі  Бе­
ларускай  праваслаўнай 
царквы.

«Такія  паведамлен­
ні  ў  расійскай  прэсе 
з’яўляюцца чарговай гнюс­
най  правакацыяй,  якіх  у 
апошні  час  становіцца  ўсё 
больш  і  больш»,  —  заявіў 
кіраўнік  Адміністрацыі 
прэзідэнта  Беларусі  ў  се­
раду  агенцтву  «Інтэрфакс­
Захад».

МІКОЛА БУГАЙ,  
NN.BY

 ПАДЗЕЯ

ЯК КЛАПОЦЯЦЦА
ПРА ЗДАРОЎЕ 

ВЯСКОЎЦАЎ

СТАР. 5 

Заканчэнне на стар. 3

БЕЛАРУСКАЯ ГАЗЕТА

З КІМ ВЫ, МАЙСТРЫ 
КУЛЬТУРЫ?

СПЕЦЫЯЛЬНЫХ АКЦЫЙ У ПАДТРЫМКУ КАНДЫДАТАЎ У 
ПРЭЗІДЭНТЫ МІНКУЛЬТ ПАКУЛЬ НЕ ПЛАНУЕ.

Пра гэта паведаміў намеснік кіраўніка ўпраўлення мас-
тацтваў Міністэрства культуры Ігар Варонін.

“Ніякіх культурных акцый, прымеркаваных да прэзідэнцкіх 
выбараў у падтрымку нейкага канкрэтнага кандыдата, у нас 
пакуль не запланавана, — ветліва адказаў Ігар Генрыхавіч. — 
Акцыя “Беларусь — гэта мы” — грамадска-культурная. Падчас 
яе не гучыць ніякіх палітычных лозунгаў у падтрымку таго ці 
іншага прэтэндэнта на прэзідэнцкую пасаду”.

 АФІЦЫЙНА

 Анжаліка Агурбаш выбірае…

СТАНІСЛАЎ БАГДАНКЕВІЧ,  
ЭКС-КІРАЎНІК НАЦЫЯНАЛЬНАГА БАНКА: 

“ЯШЧЭ ГОД МЫ МОЖАМ ПРАТРЫМАЦЦА”.
— Стабільнасць рубля забяспечваецца палітыкай грашовых 

і  дзяржаўных  улад  і  эканомікай,  таму  нават  пры  кепскай  эка­
номіцы  на  нейкі  час  забяспечыць  стабільнасць  рубля  можна, 
а можна  і заваліць усё. Чаму ў нас сёння ёсць некаторая ста­
більнасць? Таму, што мы атрымліваем дапамогу звонку — мі­
льярды долараў. Таму, што даўгі ў нас павялічваюцца,  і мы  іх 
“праядаем”.

Ёсць  многа  складаных  рэчаў,  з­за  якіх  немагчыма  даць  ад­
назначны  адказ.  Нават  павышэнне  зарплаты  бюджэтнікам  на 
30%  можна  правесці  за  кошт  скарачэння  колькасці  чынавенс­
кага апарату і сродкаў, што выкарыстоўваліся нерацыянальна. 
Скажам, не закупляць нейкія танкі ці самалёты, ці не будаваць 
нейкі палац. І можна забяспечыць гэты рост. А каб заявіць, што 
ўсё кепска, трэба ведаць усю дыспазіцыю ў комплексе. Я думаю, 
што ёсць магчымасці трымаць інфляцыю ў межах 15% і валют­
ны  курс  на  працягу  2011  года,  атрымліваючы  знешнія  пазыкі. 
Але можа здарыцца  і абвал, калі ўлады будуць паводзіць сябе 
неразумна.  Сёння  падставы  для  такога  абвалу  ёсць,  таму  што 
грашовая маса расце ў некалькі разоў хутчэй, чым развіваецца 
вытворчасць. Па маіх разліках, кепска будзе пачынаючы з 2012 
года,  калі  трэба  будзе  3  мільярды  долараў  плаціць  па  даўгах  і 
дадаткова мільярд траціць на абслугоўванне знешніх даўгоў. А 
наступны год можам пратрымацца.

НАТАЛЛЯ ГАЛІЦКАЯ, НАСТАЎНІЦА (МАЗЫР): 

“ПЛЮС” ЗАЎЖДЫ ЛЕПШЫ ЗА “МІНУС”.
—  Перадапошняя  мая  зарплата  была  800  тысяч  рублёў,  а 

апошняя — ужо 1 мільён сто тысяч. У многіх маіх калег настрой 
падняўся, бо “плюс” заўсёды лепшы за “мінус”. І хочацца верыць 
у лепшае, што кошты ў крамах і цэннікі ў абменніках застануцца 
такімі ж самымі, як сёння. Але што нам, настаўнікам, задумвац­
ца пра стабільнасць рубля? Калі мы і так жывём ад зарплаты да 
зарплаты.

ВАЛЯНЦІН ПРАКАПЕНКА, ПРАДПРЫМАЛЬНІК (ГОМЕЛЬ): 

“СТАБІЛЬНАСЦЬ БУДЗЕ АШАЛАМЛЯЛЬНАЯ”.
— Не веру. Таму што стабільнасць беларускага рубля можа 

падтрымлівацца  зараз  выключна  за  кошт  інфляцыі  альбо  за 
кошт продажу грошай на біржы. Інфляцыя ўжо ўпёрлася ў тое, 
што ў нас і так усё даражэйшае, чым дзесьці. І далей спажыўцы 
проста ашалеюць. Прадаваць далей нешта на біржы немагчыма, 
бо  няма  дзе  браць  грошы.  Стабільнасць  патрабуе  пастаяннай 
падпіткі.  Альбо  бохан  хлеба  ў  нас  будзе  каштаваць  пяць  еўра, 
альбо трэба паднімаць курс. Утрымліваць яго  і адначасова за­
бяспечваць  выплаты  бюджэтнікам  немагчыма.  І  па  паводзінах 
улад бачна, што апошнія крыніцы запазычанняў заканчваюцца. 
Усё.  Ужо  нават  у  Кітай  з’ездзілі.  Рэальна  зараз  прадаць  нешта 
хутка і дорага немагчыма. І ўсе разумныя людзі прыходзяць да 
высновы, што ўсе “каліі” і “азоты” з кожным месяцам будуць тан­
нець. А народ ашалее па­любому — альбо ад цэн, альбо ад таго, 
што  ўклады  абясцэняцца.  А  ў  тое,  што  можна  ўтрымаць  сітуа­
цыю, каб ён не ашалеў, я не веру. Беларускія фізікі яшчэ не пры­
думалі такога закона. Трэба тэрмінова знайсці ў нас газ, нафту і 
золата. А МВФ спісвае грошы ў такой сітуацыі, да якой вельмі не 
хацелася б дажыць. Карацей кажучы, стабільнасць будзе проста 
ашаламляльная, калі нас не будуць карміць усім светам, як Ус­
ходнюю Германію.

НАДЗЕЯ БЕЛЯКОВІЧ, ПЕНСІЯНЕРКА: 

“ТРЭБА Ж ХОЦЬ КАМУСЬЦІ ВЕРЫЦЬ”.
— У стабільны рубель ужо не веру. Колькі сваякоў і знаёмых 

пацярпелі ад таго абвалу! Але Лукашэнку хочацца верыць. Але 
не ўсё, відаць, ад яго залежыць. Я не веру, што на яго месца мо­
гуць прыйсці больш разумныя людзі. Ён ужо не аднаго сабаку 
з’еў на сваёй пасадзе.

АЛЕСЬ МІХАЛЕВІЧ, ПАЛІТЫК: 

“НАЦЫЯНАЛЬНЫ БАНК МУСІЦЬ ПРАВОДЗІЦЬ ПАЛІТЫКУ 
ЎЛАД”.

— Не, я не веру. У Беларусі Нацыянальны банк не з’яўляецца 
незалежным ад прэзідэнта і ўрада. Нацбанк робіць тое, што ўла­
дам патрэбна ў дадзены момант.

ЧЫСТЫ ПОПЫТ НА ВАЛЮТУ ВЫРАС НА 20%
У Беларусі ў студзені — жніўні 2010 года ва ўсіх сегментах 

валютнага  рынку  агульны  чысты  попыт  на  замежную  валюту 
склаў $3 млрд 727,7 млн.

Такім чынам, ён павялічыўся на 19,6% у параўнанні з ана­
лагічным перыядам 2009 года, паведамляецца ў аналітычным 
аглядзе Нацыянальнага банка Беларусі (НББ).

НББ  у  студзені  —  жніўні  прадаў  на  ўнутраным  рынку  $2,3 
млрд на Br6,8 трлн, забяспечыўшы зніжэнне курса беларускага 
рубля ў кошыку валют толькі на 0,29% на 1 верасня 2010 года. 
Паводле вынікаў I квартала гэтага года, аб’ём валютных інтэр­
венцый складаў $900 млн.

Асноўны аб’ём чыстага попыту на замежную валюту сфар­
міравалі  прадпрыемствы­рэзідэнты,  якія  набываюць  замеж­
ную валюту для аплаты імпарту і пагашэння валютных крэды­
таў. Так, чысты попыт з боку кампаній на замежную валюту ў 
студзені — жніўні 2010 года склаў $3 млрд 421,9 млн. У студ­
зені — жніўні 2010 года чысты продаж замежнай валюты на­
сельніцтвам (з улікам безнаяўных разлікаў) склаў $62,3 млн (у 
студзені  —  красавіку  $145,2  млн)  супраць  чыстай  пакупкі  на 
$918,2 млн у студзені — жніўні 2009 года.

«ІНТЭРФАКС-ЗАХАД»

 ДАРЭЧЫ

ЦІ ВЕРЫЦЕ ВЫ Ў СТАБІЛЬНАСЦЬ РУБЛЯ?

У свой час беларускі рубель мог быць і такім

—  Калі чую ад іх: “Мы за 
цябе”, адразу пытаюся: “А 
чаму вы са мной толькі ў ку-
луарах, а не на плошчы?” Яны 
адказваюць: “Ну, ты ж усё ра-
зумееш…”.

Музычны крытык  і вядомы 
журналіст  Дзмітрый Пад-
бярэзскі  лічыць,  што  Анжалі­
ка  Агурбаш,  хутчэй  за  ўсё, 
адмовіцца  ад  канцэрта  ў  пад­
трымку Някляева.

“Увогуле, гэта складанае 
пытанне,  —  разважае  Дзміт­
рый  Альбертавіч.  —  Мне па-
даецца, Ліке сёння ўсё роўна, 
што і як тут адбываецца. У 
той жа час з Някляевым яна 
сябруе даўным-даўно і можа 
даць нейкі канцэрт агітацый-
нага плана, бо, на маю думку, 
Беларусь для яе — гэта не 
рынак. Хаця, як мне здаецца, 
Анжаліка — больш “раскруча-
ная” прэсай асоба, чым выка-
наўца. Яе якасці як спявачкі, на 
мой погляд, вельмі сумніўны, 
але эфектная жанчына можа 
дабавіць пяць капеек (і нават 
больш) на карысць таго ці 
іншага кандыдата. Толькі пы-
танне ў тым, хто ёй больш 

падабаецца: Лукашэнка ці 
Някляеў?”.

Уладзімір  Някляеў  адкрыта 
кажа, што незадаволены агуль­
най  грамадзянскай  актыўнас­
цю дзеячаў беларускай культу­
ры: “На жаль, не толькі падчас 
гэтай прэзідэнцкай кампаніі, 
але і за ўвесь час змагання за 
дэмакратычную Беларусь, у 
тым ліку і ў апошнія гады, дзе-
ячы культуры і тыя, каго пры-
нята называць інтэлігенцыяй, 
не зрабілі і траціны таго, што 
павінны былі зрабіць для краі-
ны, — перакананы Някляеў. — 
Як і ўсе астатнія людзі, перш 
за ўсё праз перасцярогу, праз 
страх, праз мэту не жыць, а 
выжываць…”.

Ад адказу ж на пытанне аб 
тым,  ці  варта  чакаць  нейкіх 
гучных  канцэртаў  у  падтрым­
ку  цяперашняга  кіраўніка 
дзяржавы,  спадар  Някляеў 
ухіліўся.

“Калі скажу, што не варта, 
дык іх тут жа мусяць арганіза-
ваць, — гаворыць ён. — Таму 
ўстрымаюся ад адказу”.

НАЁМНІКІ БЫЛІ І БУДУЦЬ 
ЗАЎСЁДЫ

Дзеячы сапраўднай бела­
рускай  культуры  не  будуць 

падтрымліваць  канкрэтных 
кандыдатаў  у  прэзідэнты, 
лічыць  вядомы  пісьменнік, 
мастак  і  выдавец  Адам Гло-
бус.

“Сапраўдныя дзеячы куль-
туры павінны стаяць за Бе-
ларусь, а не за нейкага асоб-
нага чалавека, які аб’явіў пра 
свае палітычныя амбіцыі”, — 
выказвае  сваё  меркаванне 
“Тут і цяпер” Адам Глобус.

Зразумела, адразу напро­
шваецца  пытанне:  а  за  якую 
Беларусь?  Бо  многія  яшчэ 
памятаюць  прапагандысц­
кую  акцыю  2006  года  з  ло­
зунгам  “За  Беларусь!”,  пад­
час якой некаторыя артысты 
са  сцэны  бессаромна  дазва­
лялі  сабе  палітычную  агіта­
цыю  за  асобных  кандыдатаў 
на прэзідэнцкую пасаду.

“Ведаеце, я некалі адным з 
першых напісаў, што Вільня 
ў кожнага свая,  —  каментуе 
Глобус.  —  І Беларусь такса-
ма, напэўна, у кожнага свая. 
Адны яе так разумеюць, 
іншыя — інакш. Не думаю, 
што мастак, паэт ці му-
зыкант некага выберуць. А 
наёмнікі… Яны былі заўсёды 
і ўсюды. І яны спяваюць не 
за нейкага кандытата, а за 

грошы. І гэта ўсім вядома”.
“Нармальны чалавек буд-

зе імкнуцца трымацца як 
мага далей ад палітычна-
культурніцкіх акцый,  —  га­
ворыць Дзмітрый Падбярэз­
скі.  —  Таму што разумныя 
людзі разумеюць: мяшаць 
палітыку і мастацтва — 
немагчыма. І не трэба. І 
нават катэгарычна заба-
ронена. А людзі падняволе-
ныя — ім дадуць каманду, і 
панеслася!”

Хутчэй  за  ўсё,  пакуль 
такой  каманды  не  было, 
але  цалкам  верагодна,  што 
нехта  ўсё  ж  трымае  руку  на 
пульце. І як толькі будзе дад­
зены  афіцыйны  старт  агіта­
цыйнаму перыяду, пачнуцца 
шматлікія  канцэрты,  акцыі  і 
шоу.

“Магчыма, што пасля 
таго, як будуць сабраны под-
пісы і вызначаны кандыдаты 
на прэзідэнцкую пасаду, ак-
цыі хутка арганізуюць, — га­
ворыць  Падбярэзскі.  —  Але 
з іншага боку, небяспечныя 
гэта людзі — дзеячы куль-
туры: грошы атрымліваю-
ць, а ў душы, магчыма, кляну-
ць тых, за каго спяваюць…”.

МАРЫНА МІТ.

Тэма нумара

З КІМ ВЫ, МАЙСТРЫ КУЛЬТУРЫ?
Заканчэнне.   
Пачатак на стар. 1

Для  гэтай  мэты  будзе 
выкарыстаны  ў  аверсным 
рэжыме  нафтаправод  "Адэса 
—  Броды",  а  таксама  нафта­
правод  "Дружба",  паведаміў 
сёння міністр паліва  і энергетыкі Ук­
раіны Юрый Бойка.

"Пробны  пуск,  я  думаю,  адбуд­
зецца  ў  канцы  лістапада",  —  сказаў 
міністр  са  спасылкай  на  пратаколь­
нае рашэнне, прынятае ўрадам у аў­
торак.

Цяпер нафтаправод "Адэса — Бро­
ды" перапампоўвае расійскую нафту 
ў  рэверсным  рэжыме  ў  кірунку  Адэ­
сы. На гэты час венесуэльская нафта 

пастаўляецца  да  тэрыторыі  Украі­
ны  танкерамі  па  моры,  а  адтуль  на­
кіроўваецца ў Беларусь чыгуначным 
транспартам.

Першы віцэ­прэм'ер Украіны Анд­
рэй Клюеў і першы намеснік прэм'ера 
Беларусі  Уладзімір  Сямашка  12  ліпе­
ня падпісалі міжурадавае пагадненне 
аб мерах па развіцці супрацоўніцтва 
па  транспарціроўцы  нафты  па  тэры­
торыі Украіны ў Беларусь.

ІГАР БАРЫСАЎ:  
“У АПАЗІЦЫІ ЁСЦЬ ШАНЦ ”
Для гэтага ёй трэба захоўваць адкрытай опцыю 
зняцця ўсіх апазіцыйных кандыдатаў, піша Ігар 
Барысаў на Arche.by.

Выбары  становяцца  цікавымі.  Асабліва  пасля 
таго, як з іх зняўся лідар Ліберальна­дэмакратыч­
най  партыі  Беларусі,  удзельнік  выбарчых  гонак 
2001 і 2006 гадоў Сяргей Гайдукевіч.

Аляксандр  Лукашэнка  застаўся  без  спарынг­
партнёра з боку «канструктыўнай апазіцыі» — ча­
лавека, які б здолеў у выніку байкоту апазіцыі ле­
гітымізаваць яго абранне і паказаць усяму свету, 
што яго кандыдатура на выбарах была не адна, і ў 
выніку канкурэнтнай барацьбы перамог дастой­
ны прэтэндэнт.

Зразумела,  што  ўсё  самае  цікавае  разгор­
нецца  тады,  калі  прэтэндэнты  назбіраюць  як 
мінімум па 100 тысяч подпісаў, перададуць іх у 
Цэнтрвыбаркам, і апошні зарэгіструе іх канды­
датамі  на  пасаду  прэзідэнта.  Такіх  прэтэндэн­
таў будзе няшмат.

У  дадзеным  выпадку  магчымы  варыянт,  калі 
ўсе зарэгістраваныя кандыдаты на пасаду прэзі­
дэнта здымаюцца з­за непразрыстасці выбарчага 
працэсу  і  шматлікіх  парушэнняў  выбарчага  за­
канадаўства  і  пакідаюць  Аляксандра  Лукашэнку 
сам­насам у выбарчым бюлетэні.

Украіна ў канцы лістапада 
2010 г. мае намер ажыц-
цявіць пробную прапам-
поўку 80 тысяч тон венесу-
эльскай нафты на Мазырскі 
нафтаперапрацоўчы завод, 
паведаміў “Інтэрфакс”.

НАФТАПРАВОД "АДЭСА – БРОДЫ" 
ЗАПРАЦУЕ ДЛЯ БЕЛАРУСІ?  

Парадоксы жыцця

Доўгі час старшыня Лібе-
ральна-дэмакратычнай 
партыі Беларусі Сяргей 
Гайдукевіч з’яўляўся 
неад’емнай часткай 
любой перадвыбарнай 
кампаніі ў нашай краіне. 
І раптам ён абвясціў, што 
гэтым разам не будзе 
балаціравацца на пасаду 
прэзідэнта.

Шчыра  кажучы,  Гайдукеві­
чу  няма  на  што  разлічваць  на 
выбарах  кіраўніка  дзяржавы: 
ці то раней, ці то цяпер, ці то ў 
будучыні.  Але  ж  у  папярэдняй 
кампаніі  ён  адыгрываў  спецы­
фічную ролю палітычнага аксе­
суара.  Нагадаем:  у  2006  годзе 
кандыдатамі  на  пасаду  прэзі­
дэнта  ад  дэмакратычных  сіл 
былі зарэгістраваны Аляксандр 
Мілінкевіч і Аляксандр Казулін. 
Калі б яны дамовіліся  і на знак 
пратэсту  супраць  несправядлі­
вых  выбараў  у  апошні  момант 
знялі б свае кандыдатуры, Лука­
шэнка застаўся б без канкурэн­
таў.  Таму,  на  мой  розум,  спат­
рэбілася  страхоўка  ў  выглядзе 
Гайдукевіча,  які  ў  такім  разе 
выканаў бы функцыю спарынг­
партнёра для кіраўніка дзяржа­
вы. Прыкладна тое самае было 
і ў 2001 годзе, калі апазіцыю на 
выбарах прадстаўляў Уладзімір 
Ганчарык.

Абодва разы Гайдукевіч на­
біраў нязначную колькасць га­
ласоў,  што  не  перашкаджала 
яму  рабіць  гучныя  заявы  пра 
свае  поспехі.  Калі  ж  адмініст­
рацыя  прэзідэнта  фармірава­
ла  склад  Палаты  прадстаўні­

коў  узору  2004  года,  заслугі 
старшыні  ЛДП  былі  ўлічаны,  і 
ён атрымаў дэпутацкі мандат.

Аднак  праз  4  гады  Гайду­
кевіча  пазбавілі  гэтай  ласкі. 
На  наступных  “выбарах”  у 
“палатку” месца для яго зарэ­
зервавана  не  было.  Тады  Гай­
дукевіч  абвясціў,  што  ЛДП  у 
гэтых выбарах браць удзел не 
будзе,  своеасабліва  патлума­
чыўшы матывы такога рашэн­
ня:  “Надо  заниматься  более 
серьёзными вещами, как и по­
добает  массовой  политичес­
кой партии” (??? – В.С.).

Пад  больш  сур’ёзнымі  рэ­

чамі  разумелася 
будучая  прэзідэнц­
кая  кампанія.  І  калі 
ў  Беларусі  былі 
абвешчаны  выбары 
кіраўніка дзяржавы, 
Гайдукевіч  неад­
кладна  заявіў  пра 
свой  намер  удзель­
нічаць у іх. Больш за 
тое,  старшыня  ЛДП 
сцвярджаў,  што 
другое  месца  ўжо  ў 
яго ў кішэні...

Спіс  ініцыятыў­
най  групы  ў  Гай­
дукевіча  аказаўся 
даўжэйшым,  чым  у 
Лукашэнкі.  Праўда, 
адразу  атрымаўся 
канфуз:  нават  пры 
беглым  праглядзе 

спіса  былі  знойдзены  замеж­
ныя  грамадзяне,  што  забаро­
нена  законам.  Да  таго  ж  сваё 
прозвішча сярод сябраў ініцы­
ятыўнай групы старшыні ЛДП 
выпадкова  знайшоў  адзін  з 
супрацоўнікаў Цэнтрвыбарка­
ма, які пра тое, што называец­
ца, ні сном ні духам.

Выявіўшы  фальсіфікацыі, 
ЦВК  павінен  быў  адмовіць  у 
рэгістрацыі ініцыятыўнай гру­
пе  Гайдукевіча,  аднак  Цэнтр­
выбаркам  праявіў  нябачаную 
раней мяккасць. “Якія ж выба­
ры без Гайдукевіча?” — заявіў 
сакратар ЦВК Мікалай Лазавік, 
і  спіс  ініцыятыўнай  групы 
старшыні ЛДП зацвердзілі.

Але  праз  10  дзён  Гайду­
кевіч сам адмовіўся ад праця­
гу  перадвыбарнай  кампаніі. 
Сваё  рашэнне  ён  патлумачыў 
досыць цьмяна: маўляў, не жа­
даю браць удзел у спектаклі.

Відавочна,  што  Гайдукевіч 
—  фігура  несамастойная. 
Таму  існуюць  дзве  галоўныя 
версіі  таго,  чаму  ён  сышоў  з 
дыстанцыі.  Першая  —  загад 
з Масквы: нібыта расійскія та­
варышы  распарадзіліся,  каб 
старшыня беларускай ЛДП не 
блытаўся  пад  нагамі.  Другая, 
больш імаверная, — адпавед­
нае рашэнне прынята на Кар­
ла  Маркса,  38.  Перадвыбар­
ная  кампанія  пачалася  зусім 
не так, як разлічвала каманда 
Лукашэнкі.  Нягледзячы  на  па­
вышэнне  заробкаў,  рэйтынг 
кіраўніка  краіны  пайшоў  уніз: 
пакуль  не  крытычна,  але  усё­
ткі.  Падчас  збору  подпісаў 
выявілася,  што  вялікая  коль­
касць выбаршчыкаў мае анты­
лукашэнкаўскія настроі.

У гэтай сітуацыі Гайдукевіч, 
які гуляе на адным полі з Лука­
шэнкам, адбірае ў яго галасы. 
Раней  на  гэта  не  зважалі,  але 
цяпер  сітуацыя  мяняецца. 
Тым  больш  што  паводле  ве­
раснёўскага  апытання,  пра­
ведзенага Незалежным інсты­
тутам сацыяльна­эканамічных 
і  палітычных  даследаванняў, 
за  Гайдукевіча  гатовы  былі 
прагаласаваць 9,2%.

ВАЛЯНЦІН СЫЧ

— Каго падтрымліваеце на 
гэтых выбарах?

—  Ёсць  добрыя  кандыда­
ты, якіх можна падтрымаць. Іх 
прозвішчы  відавочныя.  Гэта 
людзі, якія маюць прафесійны 
вопыт, добрыя спецыялісты.

— Саннікава маеце на ўва­
зе?

— І Саннікава,  і  іншых. Пы­
танне  не  ў  тым,  каб  кагосьці 
падтрымліваць  персанальна. 
Важна  падтрымліваць  вынікі. 
А вынікаў няма ні ў каго з кан­
дыдатаў.

—  А  які  ў  вас  прагноз  на 
развіццё паслявыбарных пад­
зей?

—  Можа  быць  абсалютна 
рознае.  Але  шанцаў,  што  Лу­
кашэнка сыдзе, няма ніякіх. Ён 
яшчэ застанецца.

—  Дык  тады  апазіцыяне­
рам, можа, варта было б зняц­
ца з выбараў?

— Калі ўсе між сабой дамо­
вяцца, то гэта было б моцным 
рашэннем.

ЗМІЦЕР ПАНКАВЕЦ, 
NN.BY

Паводле  суддзі,  спра­
ва  спынена  ў  сувязі  з  не­
падлегласцю  яе  суду.  На 
думку  праваабаронцы  Ра­
мана  Кісляка,  такім  чынам 
суд знайшоў магчымасць не 
разглядаць  справу  супраць 
міліцыянтаў:

"Згодна  з  адміністрацый­
ным  кодэксам,  справа  была 
фактычна  адразу  ж  і  спынена 

пасля затрымання і асабістага 
агляду.  Такім  чынам,  грамад­
зяне  пазбавіліся  магчымасці 
абскарджваць  гэтае  рашэнне 
паводле  КААП.  Тым  не  менш 
гэта не значыць, што ў справе 
пастаўлена  кропка.  Ёсць  вы­
шэйстаячыя  інстанцыі,  куды 
справа  будзе  перададзена  на 
разгляд". 

РАДЫЁ СВАБОДА

А МОЖА ЎСІМ ЗНЯЦЦА? 
Былы палітвязень і кандыдат на пасаду прэзідэнта Аляксандр 
Казулін адказаў на некалькі пытанняў «Нашай Нівы».

Суд Ленінскага раёна Брэста вынес рашэнне па скарзе Віктара 
Чайкоўскага, лідара брэсцкага прадпрымальніцкага руху "Перс-
пектыва", і Валянціна Лазарэнкава, сябра партыі БСДПГ.

СУД У БРЭСЦЕ СТАЎ НА БОК 
МІЛІЦЫЯНТАЎ 

АДСТАЎКА ПАЛІТЫЧНАГА 
АКСЕСУАРА

Сяргей Гайдукевіч ізноў  
здзіўляе

Соцыум

Канкрэтныя  адрасы  такіх 
канфліктаў  удакладнялі  сёння 
карэспандэнты “Свабоды”.

БЕРАСЦЕЙШЧЫНА

ПОДЗАГОЛОВОК
Выбары становяцца магчы­

масцю  паўплываць  на  выра­
шэнне праблем у рэгіёне.

Жыхары  пасёлка  Малеч 
прыгразілі  мясцовым  уладам: 
калі  іхнія  камунальныя  праб­
лемы  не  вырашацца,  яны  бу­
дуць  байкатаваць  выбары. 
Тое ж самае агучылі і жыхары 
Бярозы.  У  Камянецкім  раёне 
людзі  патрабуюць  павелічэн­
ня  заробку,  а  ў  Лунінецкім 
звяртаюць увагу на якасць бу­
даўніцтва жылля.

Жыхары  васьмікватэрнага 
дома  ў  пасёлку  Малеч  Бяро­
заўскага  раёна  выступілі  з 
патрабаваннем  адрамантава­
ць будынак. Калі гэта не будзе 
зроблена,  то  яны  не  пойдуць 
на выбары, кажа жыхар пасёл­
ка  Анатоль Сахаруша:  “У  гэ­
тым доме кожныя тры месяцы 
забівае  каналізацыю.  Акрамя 
таго, нядаўна перакрывалі дах 
—  аказалася,  што  работу  вы­
каналі  абы­як.  Таму  жыхары 
ставяць умову: або нармальна 
праводзяцца  рамонтныя  ра­
боты да 19 снежня, або яны не 
пойдуць на выбары”.

Падобная  сітуацыя  склала­
ся і ў раённым цэнтры — Бяро­
зе. Анатоль Сахаруша працяг­
вае:  “У  Бярозе  таксама  людзі 
адмаўляюцца  ісці  на  выбары 
ў  выпадку  невырашэння  іх 
праблем. І гэта даволі сур’ёзна 
з боку людзей. Магчыма, праб­
лемы і будуць вырашаны. Сён­
ня  жыхары  Малеча  напісалі 
заяву,  паставяць  пад  ёй  свае 
подпісы і накіруюць старшыні 
райвыканкама”.

МАГІЛЁЎШЧЫНА

“НЕ ЛІЧАЦЬ  
НАС ЗА ЛЮДЗЕЙ”

Жыхары  прыгараднай  ма­
гілёўскай вёскі Брускі не пой­

дуць  на  выбары  —  не  таму, 
што збіраюцца іх байкатаваць. 
Яны  не  маюць  умоў  для  таго, 
каб  дабрацца  да  выбарчых 
участкаў.

Брускі  знаходзяцца  за  тры 
кіламетры  ад  вядомага  савец­
кага  мэмарыялу  “Буйніцкае 
поле”  і  за шэсць кіламетраў ад 
самога  Магілёва.  Да  бліжэйша­
га прыпынку маршрутнага таксі 
— два кіламетры. Чакаць транс­
парту  даводзіцца  доўга,  бо 
звычайна  маршруткі  не  даязд­
жаюць да канцавога прыпынку. 
Выбарчы  ўчастак  у  вёсцы  Буй­
нічы  —  за  чатыры  кіламетры. 
Вось такая арыфметыка: “Людзі 
збіралі подпісы, каб падоўжылі 
сюды маршруты. З дзеткамі ма­
ленькімі ходзяць у садок. Нават 
прыпынак ужо знеслі. Стаім пад 
дажджом.  Іншым разам можам 
стаяць і паўгадзіны. Аўтобус на­
огул  не  ходзіць,  бо  нявыгадна 
вазіць пенсіянераў”, — наракае 
перанятая  ў  дарозе  на  Брускі 
спадарыня сталага веку з клун­
камі ў абедзвюх руках.

У  вясковай  краме  паведа­
мілі, што раней у горад хадзілі 
чатыры  рэйсавыя  аўтобусы. 
Першым а сёмай раніцы людзі 
выбіраліся на працу.

“А  цяпер  ідзе  ў  дзесяць 
хвілін  першай.  Нават  у  баль­
ніцу  чалавеку  ўжо  позна.  Не 
лічаць нас за людзей. Во, хадзі­
це да павароткі. А там, бывае, 
і  маршруткі  няма.  Трэба  ісці 
да Буйніч, дзе ёсць прыпынак. 
А  старым  людзям  усё  адно 
цяжка. Яны ў краму не могуць 
прыйсці,  не  тое  што  ў  горад 
выехаць”,  —  зазначае  адна  з 
жыхарак вёскі.

Спадарыня: “Усё  абяцаю­
ць і нічога не робяць. Толькі  і 
ведаем, што свайго ўчасткова­
га. За каго на выбарах галаса­
валі — і ведаць не ведаем”.

Спадарыня сталага веку: 
“Нічога пра выбары не чуваць 
— ці будзем галасаваць, ці не. 
І блізка ж ля горада жывём…”.

Адсутнасць  транспарту 
—  не  адзіная  праблема,  якая 
заступае  выбарчы  шлях  жы­
харам  Брускоў.  Вёска  жыве  ў 
смуродзе. Як сцвярджаюць жы­
хары, смярдзяць выкіды ачыш­
чальных  збудаванняў.  Спецы­
ялісты экалагічных службаў на 
гэтую  праблему  не  звяртаюць 
увагі, кажа жыхарка Брускоў.

“Чамусьці  ў  межах  горада 
гэта  ўсё  выліваецца  на  поле, 
пад  нос  людзям.  Гэты  смурод 
пранікае  ўсюды.  Дзеткі  ідуць 
—  прыкрываюць  нос,  і    да­
рослыя людзі таксама. І стара­
юцца ўсе прайсці гэты адрэзак 
дарогі як мага хутчэй”.

Іншыя  праблемы  вёскі  вы­
рашаюцца  палавініста.  Людзі 
прасілі  адрамантаваць  даро­
гу  —  яе  падсыпалі,  троху  па­
раўнавалі  ды  хутка  стаміліся. 
Праз тры месяцы трэба раман­
таваць зноў. 

ГОМЕЛЬШЧЫНА

“ТУТ ШТО — НЕ ЛЮДЗІ, А 
СВІННІ?”

У Гомелі на пачатку вуліцы 
Барыкіна  вісіць  расцяжка  “19 
снежня 2010 — выбары Прэзі­
дэнта Рэспублікі Беларусь” (на 
здымку).  Але  жыхары  левай 
часткі  гэтай  вуліцы  наўрад  ці 
вызначацца  актыўнасцю  на 

выбарах.
Гаворыць  спадарыня  Віка: 

“Не  пайду.  А  для  чаго  ісці?  Я 
думаю, што няма сэнсу”.

Віка з мужам толькі год на­
зад купілі дом на вуліцы Бары­
кіна, а сёлета ўлетку гарадскія 
ўлады нечакана абвясцілі, што 
зносяць на левым баку вуліцы 
звыш  трох  дзясяткаў  прыват­
ных  дамоў,  каб  пашырыць 
праезную  частку:  “Справа  ў 
тым,  што  гэты  дом  мы  набылі 
толькі год назад. Мы абмянялі 
на  яго  сваю  кватэру  і  грошы 
яшчэ  даплацілі.  І  ніхто  не  ка­
заў,  што  будзе  знос.  Маглі  б 
папярэдзіць.  Сказалі:  калі  не 
будзем  згодныя  на  пераезд, 
усё адно праз суд выселяць”.

Пенсіянер  Мікалай  лічыць, 
што  гарадскія  ўлады  неспра­
вядліва  ставяцца  да  прыват­
нікаў,  чые  дамы  вырашана 
знесці: “Людзі жылі тут стагод­
дзямі.  Ну,  пабудавалі  б  побач 
дом  для  іх  і  рассялілі  б.  А  то 
на  вуліцы  Фрунзэ  работнікам 
гарвыканкама  даюць  цудоў­
нае  жытло  з  усімі  выгодамі. 
Чаму  б  простым  людзям  там 
не  даць?  А  то  прапаноўваю­
ць  будавацца  ў  вёсках  Рама­
навічы,  у  Прыбары,  недзе  за 
Валатавой. Як гэта так?

Вось  я  слухаю,  як  у  Сочы 
да  Алімпіяды  рыхтуюцца.  Там 
таксама дамы зносяць. Цудоў­
ныя дамы ім даюць, гаспадар­
чыя  пабудовы,  участкі.  Як  да 
людзей  ставяцца!  А  тут  што 
— не людзі, а свінні? У наш час 
можна было змагацца — хоць 
адказваў хтосьці за штосьці. А 
зараз — ніхто!”

РАДЫЁ СВАБОДА

“НЕ АДРАМАНТУЕЦЕ ДОМ –  
  НЕ ПАЙДУ НА ВЫБАРЫ!”

Шмат дзе ў Беларусі выбарчая 
кампанія традыцыйна вы-
карыстоўваецца людзьмі як 
сродак ціску на ўладу, каб вы-
рашаць сацыяльныя праблемы, 
на якія ў іншы час чыноўнікі 
звяртаюць мала ўвагі. Людзі ў 
рэгіёнах скардзяцца на неда-
будаванае і няякаснае жыллё, 
нізкія заробкі, беспрацоўе і 
пагражаюць, што будуць байка-
таваць прэзідэнцкія выбары.

Доўгая дарога да Брускоў

У верасні на чарговым пасяд-
жэнні Грамадска-кансульта-
тыўнага савета пры Адміністра-
цыі прэзідэнта было заяўлена 
аб намеры гэтай структуры 
ўзяць удзел у другім форуме 
грамадскіх арганізацый “Усход-
няга партнёрства”.

Чаму дзяржава, якая раней усяляк 
ігнаравала  гэтую  ініцыятыву,  цяпер 
ёю  зацікавілася?  І  ці  можа  структу­
ра,  створаная  з  жадання  і  паводле 
правілаў  Адміністрацыі  Прэзідэнта 
Беларусі,  быць  прыраўнавана  да 
грамадскай  арганізацыі?  Адказы  на 
гэтыя  пытанні  шукаў  карэспандэнт 
“Тут і цяпер”.  

МАКЕЙ ЗАЦІКАВІЎСЯ
Падчас  нядаўняга  пасяджэння 

Грамадска­кансультатыўнага  савета 
(ГКС) яго старшыня кіраўнік Адмініст­
рацыі  прэзідэнта  Уладзімір  Макей 
заявіў аб гатоўнасці структуры прадстаў­
ляць Беларусь на Форуме грамадзянскай 
супольнасці  (ФГС)  “Усходняга  партнёрс­
тва”. Савет таксама вырашыў накіраваць 
адпаведную прапанову не толькі ў кіроў­
ныя  структуры  форуму,  але  і  асабіста 
еўракамісару Штэфану Фюле.

Макей  адзначыў,  што  ГКС  мае  вагу  ў 
беларускім  грамадстве  і  з  яго  пазіцыяй 
лічацца ў працэсе прыняцця дзяржаўных 
рашэнняў.  "Мы  зацікаўлены  ў  тым,  каб 
фармальна наш савет меў статус удзель­
ніка гэтага форуму", — цытавала кіраўніка 
прэзідэнцкай адміністрацыі БелТА.

Нагадаем,  што  Грамадска­кансульта­
тыўны  савет  быў  створаны  на  пачатку 
2009  года.  У  склад  савета  ўвайшлі  прад­
стаўнікі  шэрагу  грамадскіх  аб'яднанняў  і 
палітычных партый (каля 30 чалавек), як 
праўрадавых, так і незалежных.

Спікер Форуму грамадзянскай суполь­
насці Сяргей Мацкевіч раіць ГКС, калі ён 
вызначыўся  як  грамадская  арганізацыя, 
не  забыцца  зарэгістравацца,  каб  не  пат­
рапіць  пад  дзеянне  артыкула  193.1  Кры­
мінальнага  кодэкса.  “Калі  ж  яны  легалі­
заваны  як  структура  пры  Адміністрацыі 
прэзідэнта,  то,  на  жаль,  у  такім  выпадку 
не  з'яўляюцца  арганізацыяй  грамадзян­
скай  супольнасці”,  —  адзначыў  лідар 
Асамблеі НДА “Тут і цяпер”. 

1,5 ГОДА  
НЕЗАЦІКАЎЛЕНАСЦІ 

На  заяву  Макея  амаль  адразу  адрэа­
гаваў айчынны трэці сектар — актыўныя 

ўдзельнікі  Форуму  грамадзянскай  су­
польнасці (ФГС) “Усходняга партнёрства”.

“Сам факт дадзенай заявы пацвярджае 
наяўнасць у дзяржавы цікавасці да ўдзе­
лу  ў  праграме  “Усходняе  партнёрства”, 
што  намі  прынцыпова  вітаецца.  Разам 
з  тым  ён  сведчыць  аб  недастатковай  ін­
фармаванасці ГКС аб працэдурах адбору 
ўдзельнікаў на другі ФГС, які адбудзецца 
18—19 лістапада ў Берліне, а таксама аб 
выніках працы, праведзенай беларускімі 
грамадскімі арганізацыямі — удзельніка­
мі  форуму  за  паўтара  года”,  —  адзнача­
ецца ў заяве ўдзельнікаў ФГС, сярод якіх 
Сяргей  Мацкевіч  (Асамблея  НДА  Бела­
русі),  Улад  Вялічка  (міжнародны  кансор­
цыум  “ЕўраБеларусь”),  Міраслаў  Кобаса 
(Фонд імя Льва Сапегі), Ірына Сухій (“Эка­
дом"),  Віталь  Сіліцкі  (Беларускі  інстытут 
стратэгічных даследаванняў) і інш. 

У  заяве  нагадваецца,  што  ўдзел  гра­
мадзянскай супольнасці Беларусі ва  “Ус­
ходнім партнёрстве” пачаўся на папярэд­
нім  форуме  ў  Бруселі  ў  лістападзе  2009 
года.  Цягам  апошняга  года  прадстаўнікі 
беларускіх  арганізацый  удзельнічалі  ў 
сустрэчах  рабочых  груп  ФГС,  падрых­
тавалі  прапановы  па  далейшым  развіц­
ці  “Усходняга  партнёрства”,  рэгулярна 
ўдзельнічалі  ў  тэматычных  сустрэчах  і 
кансультацыях са сваімі беларускімі  і за­
межнымі  калегамі.  Галоўнай  падзеяй  на 
нацыянальным узроўні стала правядзен­

не ўлетку ў Мінску канферэнцыі “Дарож­
ная  карта  “Усходняга  партнёрства”  для 
Беларусі”, вынікам якой стала стварэнне 
Нацыянальнай  платформы  Форуму  гра­
мадзянскай  супольнасці.  Цяпер  гэтая 

інфраструктурная  аснова  з'яўляецца 
партнёрам  кіроўнага  органа  ФГС  — 
Каардынацыйнага камітэта.

 Прадстаўнікі  трэцяга сектара так­
сама  заўважаюць,  што  апошнія  1,5 
года яны сутыкаліся з незацікаўленас­
цю  розных  структур  беларускай  ула­
ды ў дыялогу. Больш за тое, афіцыйны 
Мінск нават накіраваў Бруселю лісты, 
у  якіх  адзначалася  непажаданасць 
удзелу  прадстаўнікоў  грамадзянскай 
супольнасці  ў  сустрэчах  тэматычных 
платформ  “Усходняга  партнёрства”. 
Дэманстрацыяй  адносін  улад  да  гра­
мадзянскай  супольнасці  стала  адлі­
чэнне за  “прагулы” з БДУ ўдзельніцы 
першага  Форуму  грамадзянскай  су­
польнасці Таццяны Шапуцька.

ЧАРГОВАЯ ПРАВАКАЦЫЯ?
 Нягледзячы на папярэднія дзеянні 

ўлад, грамадзянская супольнасць пра­
паноўвае  дзяржаве  “больш  цеснае  і 
канструктыўнае  супрацоўніцтва”.  “У 
прыватнасці,  запрашаем  кіраўніцтва 
і  членаў  ГКС  прыняць  удзел  у  якасці 
гасцей  у  сустрэчы­кансультацыі  ўд­
зельнікаў  Нацыянальнай  платформы 

Форуму  грамадзянскай  супольнасці,  дэ­
легатаў першага  і другога форумаў, якая 
пройдзе ў Мінску напрыканцы кастрычні­
ка 2010 года. На ёй плануецца абмеркава­
ць задачы і дзеянні беларускай дэлегацыі 
ў Берліне”, — адзначаецца ў заяве.

ДЫК У ЧЫМ ЖА ЦЫМУС МАКЕЕВАЙ 
ІНІЦЫЯТЫВЫ?

  Эксперт  Беларускага  інстытута  стра­
тэгічных  даследаванняў  (Вільня)  Дзяніс 
Мельянцоў  лічыць  гэты  ход  імкненнем 
"рэанімаваць" ГКС, аб якім ужо пачалі за­
бываць,  ды  стварыць  бачнасць  дыялога 
ўлады і грамадзянскай супольнасці. 

“З  іншага боку, відавочна жаданне Ма­
кея  згуляць  на  поле  Нацыянальнай  плат­
формы Форуму грамадзянскай супольнас­
ці і паставіць пад сумнеў яе легітымнасць. 
Таксама, здаецца, мае месца правакацыя, 
мэтай якой з'яўляецца пераканаць струк­
туры  Еўразвяза  ў  нежаданні  беларускай 
грамадзянскай супольнасці супрацоўніча­
ць з урадам”, — лічыць палітолаг. 

Думку Мельянцова падзяляе і эксперт 
Цэнтра  еўрапейскай  трансфармацыі 
Андрэй  Ягораў.  З  ягонага  гледзішча,  бе­
ларускі  рэжым  плануе  пашыраць  узае­
мадзеянне з Еўропай у межах “Усходняга 
партнёрства”,  а  “створаная  Нацыяналь­
ная платформа ФГС ёсць на гэтым шляху 
непрыемнай перашкодай”. 

Якімі  будуць  наступныя  дзеянні  гуль­
цоў  на  гэтым  полі,  даведаемся  ў  хуткім 
часе. 

ІГНАТ ХАДЗЬКЕВІЧ

ЛЕД СКРАНУЎСЯ? 

Няўжо цяпер улады на грамадскасць 
паглядзяць не як айсберг на выпадковых 
турыстаў

З жыцця рэгіёнаў

КЛЮЧЫК У “КЛЮЧЫКАЎ”? 
Цяпер  гэтая  ўстанова, 

якая  па  ўсіх  сваіх  параметрах 
мусіць быць узорам санітарыі, 
гігіены  і  паважлівага  стаўлен­
ня да чалавека, які мае патрэ­
бу ў медычнай дапамозе, мес­
ціцца  на  далёкай  ад  цэнтра 
паселішча  малочна­таварнай 
ферме “Ключыкі”. 

Прымаючы  рашэнне  аб 
перадыслакацыі,  ніхто  не  па­
глядзеў  на  тое,  што  на  двары 
восень, якая шпарка кіруецца 
да зімы. 

Ніхто  не  запытаўся  ў  вяс­
коўцаў, ці зручны для іх новы 
адрас  ФАП.  Зразумела,  ніхто 
не  пытаўся  і  не  ўлічваў  на­
строю  супрацоўнікаў  гэтай 
надзвычай важнай на сяле са­
цыяльна­медычнай установы. 

Мясцовае  насельніцтва, 
варта адзначыць, не скарыла­
ся.  У  райвыканкам  паляцелі 
лісты  з  подпісамі  многіх  жы­
хароў вёскі і акругі з патраба­
ваннем  вярнуць  ФАП  на  бы­
лое  месца  альбо  знайсці  для 
ўстановы  больш  прыстойнае 
месца. 

З  чаго  ўвогуле  наладзіла­
ся  гэтае  для  ўсіх  нечаканае 

перасяленне?  Начальства 
тлумачыць  яго  тым,  што  ФАП 
займаў  адзін  паверх  катэд­
жа,  які  належыць  ААТ  “Новая 
Друць”, і які зараз спатрэбіўся 
гэтай гаспадарцы для засялен­
ня ў яго сваіх работнікаў (гэта, 
дарэчы,  праўда,  бо  работнікі, 
аб якіх гаворка, жывуць у той 
жа  Вялікай  Машчаніцы  ў  ава­
рыйным доме). 

Таму  з  фактам  таго,  што 
ФАП  займаў  не  сваё  памяш­
канне,  ніхто  не  спрачаецца. 
Адкуль  было  ведаць  нашым 
фельчарыцам­акушэркам, 
што  дом,  у  якім  яны  размяш­
чаліся  некалькі  гадоў,  не  быў 
выведзены з жылога фонду? А 
ў такім разе, сапраўды, жылое 
памяшканне, згодна з закана­
даўствам, можна выкарыстоў­
ваць толькі па прызначэнні.

Але  ж  і  жыхары,  і  аўтар 
гэтых  радкоў  маюць  і  сваё 
пытанне:  хто  менавіта  з  ад­
паведных  службовых  асоб  з 
райвыканкама  і  сельсавета 
“забыў”  гэта  ў  свой  час  зра­
біць і тым самым утварыў ця­
перашнюю  вострую  прабле­
му  для  дзясяткаў  людзей?  Ці 
будзе  гэты  “нехта”  пакараны 
за невыкананне сваіх прамых 
службовых  абавязкаў  і  інс­
трукцый? 

ДЗІЦЯЧЫ САДОК ПА ТОЙ 
ЖЫ СХЕМЕ? 

І  гэта  пры  тым,  што  жы­
хары  вёскі  яшчэ  год  назад 
звярталі  ўвагу  раённага  на­
чальства  (у  тым  ліку  праз 
мясцовую  маланакладную 
газету  “Паходня”)  на  тую 
дзіўную  акалічнасць,  што  ў 
Вялікай  Машчаніцы  зробле­
ны  рамонт  амбулаторнага 
памяшкання для ФАП, а сама 
ўстанова чамусьці месціцца ў 
катэджы. Але ж раённае і саў­
гаснае  начальства  ўзгаднілі 
паміж  сабой  іншае  рашэнне 
—  аддалі  памяшканне  адра­
мантаванай  амбулаторыі  ў 
арэнду  дарожна­будаўніча­
му ўпраўленню, якое працуе 
на  тутэйшым  участку  новай 
аўтатрасы  Мінск  —  Магілёў. 
Тут у дарожнікаў і штаб, і бы­
тоўка, і склад. А ФАП пры на­
яўнасці свайго, як усе лічылі, 
будынка,  у  гэтыя  вось  дні  ў 
выніку  колішняй  начальніц­
кай  размеркавальнай  камбі­
нацыі  ўвогуле  апынуўся  на 
ферме.  Закрануць  інтарэсы 
дарожнікаў,  якія  працуюць 
“на  аб’екце  рэспубліканска­
га  значэння”,  раённыя  чы­
ноўнікі  не  рызыкуюць.  Ім,  як 
бачым, значна больш звыкла 

і  больш  лёгка  пакрыўдзіць 
хоць  і  сваіх  родненькіх,  але 
насамрэч заўсёды чужых вяс­
коўцаў.

Гэта пацвярджае і сітуацыя з 
Машчаніцкім дзіцячым садком. 
Ён таксама знаходзіцца ў прыс­
тасаваным катэджы, бо ў раней 
пабудаваным садзе вельмі хут­
ка  (праз  год  ад  адкрыцця!)  не 
стала  хапаць  месцаў  для  ўсіх 
машчаніцкіх  дзетак.  Чыноўнікі 
не здолелі разлічыць наперад, 
бо, відаць, зусім не чыталі аль­
бо  чыталі  няўважліва  прагра­
му  развіцця  раёна  ў  бягучай 
“пяцігодцы”. А ў ёй чорным па 
беламу  напісана,  што  ў  вёсцы 
Вялікая  Машчаніца  мяркуецца 
развіццё  вытворчасці  і,  адпа­
ведна,  павелічэнне  колькасці 
насельніцтва. У коі векі сапраў­
ды дакладна прадбачылі, што і 
як будзе. І вось на табе! Дарэчы, 
высвятляецца,  што  і  катэдж,  у 
якім  месціцца  дзіцячы  садок, 
таксама  не  выведзены  з  жы­
лога  фонду.  Так  што  бацькі 
дзяцей  цяпер  з  напружаннем 
чакаюць,  ці  не  давядзецца  і 
ім  разам  з  малымі  пераязджа­
ць.  Але  куды?  Ферма  занятая, 
а  свабодных  памяшканняў, 
тым  больш  будынкаў,  у  вёсцы 
больш няма.

ІВАН БАРЫСАЎ

ФЕРМА ДЛЯ… ФЕЛЬЧАРСКА-
АКУШЭРСКАГА ПУНКТУ 

Скульптура  стаіць  спінай 
да  праваслаўнага  сабора,  а 
глядзіць  на  ўніверсітэт  імя 
Янкі  Купалы.  Епіскап  сказаў: 
"Знамянальна,  што  ў  дзень 
Пакроваў  Божай  Маці  наша 
грамадства  выбрала  яшчэ  і 
асобна  свята  "Дзень  маці".  Я 
думаю, дай Бог, каб у будучыні 
маладыя  прыходзілі  сюды, 
ускладалі  кветкі  і  пыталіся  ў 
Маці  Божай  благаславення 
на  будучы  шлюб".  Нехта  по­
бач сказаў, што гэта сапраўды 
лепш, чым ускладаць кветкі да 
статуі Леніна.

Помнік  быў  усталяваны 
да  110­годдзя  Гарадзенскай 
епархіі. Скульптару дапамагаў 
архітэктар  Барыс Шмыга,  а 
фундаваў  праект  дырэктар 
фірмы  "Будоўля"  Павал Бу-
зук.  Старшыня  гарвыканкама 
Барыс Казялкоў  сказаў,  што 
зроблены  "яшчэ  адзін  крок  у 
рамках царкоўна­дзяржаўных 
адносін"  і  што  статуя  "будзе 
новай архітэктурнай і культур­
най  славутасцю"  Гродна.  Ён 
назваў работу шэдэўрам.

Цырымонія  скончыла­
ся,  і  толькі  тады  прагучала 

беларуская  мова:  вучаніца 
нядзельнай  школы  пры  Свя­
тапакроўскім  саборы  Алек­

сандрына  прачытала  ўласны 
верш і перадала яго епіскапу.

РАДЫЁ СВАБОДА

У аграгарадку Вялікая 
Машчаніца, што ў Бялыніцкім 
раёне, адміністрацыя 
сельсавета з дазволу 
райвыканкама выселіла 
фельчарска-акушэрскі пункт 
(ФАП) з будынка, які ён 
займаў. 

БАГАРОДЗІЦА НА ВУЛІЦЫ ЛЕНІНА 
У Гродне сёння адкрыта бронзавая статуя Багародзіцы. Разам з 
невялікім пастаментам яе вышыня складае чатыры метры. Яна 
стаіць у месцы, дзе вул. Леніна злучаецца з вул. Элізы Ажэшка. 
Аўтар — гарадзенец Уладзімір Панцялееў, прафесійны скуль-
птар. Асвяціў помнік епіскап Гарадзенскі і Ваўкавыскі Арцемій.

Статуя Маці Божай на фоне праваслаўнага сабору

на гэты нумар вы можаце адправіць СМС з просьбай  

аформіць падпіску “Тут і цяпер” на свой адрас

падпіска на газету “Тут і цяпер” - БЯСПЛАТНАЯ

Атрымаць  прэмію  ў  1,5  мільёна  дола­
раў,  як  і  прысутнічаць  на  цырымоніі  яе 
ўручэння 10 снежня ў Осла, Лю Сяабо не 
зможа, бо адбывае пакаранне ў кітайскай 
турме. У 2008 годзе ён быў асуджаны на 
11 гадоў зняволення за тое, што падпісаў 
ліст да ўлад КНР (гэты дакумент атрымаў 
назву  “Хартыя­08”)  з  заклікам  захоўваць 
правы  чалавека  і  праводзіць  палітыку 
дэмакратычных рэформ. На момант пры­
суджэння прэміі вязень правёў за крата­
мі  дваццаць  месяцаў.  Паводле  кітайскіх 
улад, Лю Сяабо — злачынца, які адбывае 
пакаранне  за  дзейнасць,  скіраваную  на 
падрыў “сацыялістычнага ладу”.

Лю  Сяабо  прымаў  удзел  у  студэнцкіх 
дэманстрацыях  1989  года  ў  Пекіне  на 
плошчы  Цяньаньмэнь.  Пратэст  быў  па­
даўлены  танкамі  па  загадзе  кітайскага 
кіраўніцтва.  З  таго  часу  Сяабо  займаўся 
праваабарончай  дзейнасцю.  Яго  часта 
называюць “кітайскім Сахаравым”.

Варта  адзначыць,  што  ў  2008  годзе 
Еўрапарламент  узнагародзіў  прэміяй 
імя  Андрэя  Сахарава  яшчэ  аднаго  кітай­
скага  палітвязня  —  Ху  Цзя.  (Нагадаю, 
што прэміяй Сахарава ў 2004 годзе была 
адзначана  Беларуская  асацыяцыя  жур­
налістаў, а ў 2006­м — асабіста Аляксандр 
Мілінкевіч.)

Прэм’ер­міністр  Нарвегіі  Столтэнберг 
не  павіншаваў  першым  лаўрэата  прэміі, 
як  таго  патрабуе  традыцыя,  бо  паехаў  у 
адпачынак. Але потым стала вядома, што 
ён накіраваў Лю Сяабо ліст з віншаваннем.

Такім  чынам,  109­ты  нобелеўскі  тыд­
зень,  які  мог  стаць  адным  з  самых  спа­
койных  у  гісторыі  гэтай  прэміі,  усё  ж 
скончыўся  грандыёзным  міжнародным 
скандалам  з  малапрадказальнымі  на­
ступствамі.  Справа  ў  тым,  што  якраз  на­
пярэдадні  абвяшчэння  лаўрэата  прэміі 
міру  кіраўнік  МВФ  Строс­Кан  папярэдзіў 
пра небяспеку так званых “валютных вой­

наў”  і  пагрозу,  якую  нясуць  гэтыя  войны 
глабальнай эканоміцы. Як вядома, Японія, 
іншыя краіны Азіі, а таксама Еўропа і ЗША 
для  таго,  каб  спрыяць  росту  айчынных 
таваравытворцаў, імкнуцца зніжаць курс 
сваіх нацыянальных валют, бо гэта робіць 
прадукцыю,  якая  ідзе  на  экспарт,  больш 
таннай, а значыць — і больш канкурэнта­
здольнай.  На  думку  Строс­Кана,  адсюль 
да пратэкцыянізма, характэрнага для ка­
піталістычнай эканомікі пачатку мінулага 
стагоддзя, адзін крок.

Асабліва востра ЗША і Еўрасаюз апош­
нім  часам  крытыкавалі  Кітай  за  штучнае 
заніжэнне  курса  юаня  адносна  долара 
і  еўра.  У  адказ  кіраўніцтва  КНР  заяўляе, 
што  не  можа  дапусціць  зніжэння  аб’ёму 
вытворчасці  ў  краіне,  бо  гэта  прывядзе 
да сацыяльных пратэстаў.

Метад шантажу праз пагрозы ўласны­
мі цяжкасцямі і магчымымі эканамічнымі 
катаклізмамі  —  з’ява  ў  палітыцы  не  но­
вая. (Успомнім, як нядаўна кіраўнік бела­
рускай дзяржавы пагражаў ЕС наплывам 

нелегальных  мігрантаў  і  наркатрафікам.) 
Аднак кіраўніцтву аўтарытарных дзяржаў 
чамусьці  ніколі  не  прыходзіць  у  галаву, 
што  грамадства  на  Захадзе  не  настолькі 
прымітыўнае,  каб  падпарадкоўвацца  за­
гадам зверху  альбо кіравацца выключна 
эканамічнымі інтарэсамі.

Нягледзячы  на  спробы  кітайскіх  улад 
ціснуць на Нарвежскі нобелеўскі камітэт 
з  мэтай  дамагчыся  зняцця  кандыдатуры 
Лю  Сяабо,  члены  камітэта  аднагалосна 
прагаласавалі  за  прысуджэнне  кітайс­
каму  дысідэнту  прэміі  міру.  Старшыня 
нобелеўскага  камітэта  Турб’ёрн  Ягланд 
нагадаў,  што  гэты  інстытут  даўно  зрабіў 
выснову,  што  “паміж  правамі  чалавека  і 
мірам існуе непасрэдная сувязь”.

Напэўна,  гэта  не  ўпісваецца  ў  логіку 
дыктатарскіх рэжымаў.

МАКСІМ ПЕШКА

*У  мінулым  нумары  “ТіЦ”  быў  змешчаны 
артыкул  нашага  аўтара  “Вайна  вакол  прэміі 
міру”,  у  якім  разглядалася  імавернасць  пры­
суджэння Нобелеўскай прэміі Лю Сяабо.

Нобелеўская прэмія міру за 2010 
год прысуджана кітайскаму 
дысідэнту Лю Сяабо. 

Лю Сябао – гэта, канечне, не весь Кітай, але…

